
Jemaat-jemaat Allah Al-Masehi

Sabat 13/2/27/120

Kepada Sahabat Sekalian,

Sabat ini saya ingin mengambil perhatian anda terhadap masalah yang paling sukar di dalam Jemaat Allah. Ini adalah masalah membenarkan diri sendiri. Ianya merupakan satu perkara yang sukar untuk dibetulkan kerana orang yang mengalaminya tidak mengetahui bahawa mereka berbuat dosa dan tidak akan mengakui dosa mereka, malah mereka menerima bahawa mereka boleh dikritik oleh orang lain. Sesungguhnya seseorang yang cuba untuk membetulkan mereka dilabelkan sebagai orang berdosa dan mereka digolongkan sebagai orang bawahan.

Kristus secara khusus mengecam jenis dosa ini kerana ia menghalang kepada pertobatan yang sesungguhnya serta pembetulan. Ia juga merupakan roh yang membunuh yang mana ia menyerang sifat orang lain. Ia adalah dasar fikiran ‘saya benar, kamu tidak benar’.

Kristus memberitahu perumpamaan ini dalam Lukas 18:10-14:

10 "Ada dua orang pergi ke Bait Allah untuk berdoa; yang seorang adalah Farisi dan yang lain pemungut cukai.  11 Orang Farisi itu berdiri dan berdoa dalam hatinya begini: Ya Allah, aku mengucap syukur kepada-Mu, karena aku tidak sama seperti semua orang lain, bukan perampok, bukan orang lalim, bukan pezinah dan bukan juga seperti pemungut cukai ini;  12 aku berpuasa dua kali seminggu, aku memberikan sepersepuluh dari segala penghasilanku.  13 Tetapi pemungut cukai itu berdiri jauh-jauh, bahkan ia tidak berani menengadah ke langit, melainkan ia memukul diri dan berkata: Ya Allah, kasihanilah aku orang berdosa ini.  14 Aku berkata kepadamu: Orang ini pulang ke rumahnya sebagai orang yang dibenarkan Allah dan orang lain itu tidak. Sebab barangsiapa meninggikan diri, ia akan direndahkan dan barangsiapa merendahkan diri, ia akan ditinggikan."

Kristus menunjukkan di sini bahawa orang Farisi berdoa untuk dirinya sendiri. Allah tidak mengendahkan terhadap sifat membenarkan diri sendiri ini. Dia melihat doa ini sebagai satu kebencian. Orang yang telah mengakui dosanya adalah orang yang dibenarkan.

Hari ini kita melihat bahawa tahap membenarkan diri sendiri dalam sifat orang Farisi telah melampaui sehingga ke dalam Jemaat-jemaat Allah. Banyak daripada masalah dalam Jemaat dihubungkan serta disebabkan oleh dosa ini.

Bagaimana pun, orang Farisi juga sedar bahawa gagal memberikan persepuluhan adalah merompak Allah. Saya telah perhatikan bahawa masalah dalam setiap Jemaat adalah pemeliharaan iman dalam Jemaat dan pembawaan kepada tanggung jawab iman di dalam Jemaat tersebut oleh setiap individu. Dalam banyak perkara, orang yang menyerang saudara seiman serta meninggalkan Jemaat, terbabit dalam perkara ini pada suatu jangka masa. Selalunya mereka gagal memberikan persepuluhan selama beberapa lama sebelum meninggalkan Jemaat. Mereka yang gagal memberikan persepuluhan adalah merompak Allah, dan ini adalah dosa.

Kita telah melihat sifat yang luar biasa di dalam Jemaat dan kita telah melihat saudara seiman telah diserang pada sepanjang masa oleh orang yang mengakui mualaf  tetapi sepanjang masa berperangai seolah-olah mereka adalah yang lebih tinggi, sama dengan sifat orang Farisi dalam perumpamaan yang diberikan oleh Kristus. Ramai orang merencanakan untuk menggunakan orang lain bagi tujuan mereka sendiri dan membenarkannya dengan cara memburukkan mereka.

Jemaat-jemaat Allah telah menggunakan cara yang tidak ikhlas ini selama berpuluh tahun dan ia telah berakar di dalam fikiran mereka. Baru-baru ini saya melihat seorang pendeta didedahkan masalah oleh seorang yang tidak ditahbiskan. Keluarga pendeta tersebut secara salah mengemukakan pertuduhan untuk memburukkan pendeta lain dan telah didedahkan kerana itu. Orang yang mendedahkan bagian darinya kemudiannya melakukan dosa dan dikeluarkan sementara dia masih dalam keadaan berdosa. Pendeta tersebut kemudiannya menggunakan dosa di dalam orang itu untuk membenarkan mengapa dia tidak seharusnya dikritik.

Fakta dalam perkara ini adalah bahawa di dalam Jemaat, atau dalam masyarakat, hal menangani dosa serta kesaksian seorang saksi tidak dibatalkan oleh apa sahaja dosa yang tidak bersangkutan yang dilakukan oleh saksi itu kemudiannya. Fakta dosa di dalam seseorang tidak dikurangkan oleh dosa yang dilakukan seterusnya oleh orang lain. Kritisisme terhadap orang lain tidak membenarkan seseorang itu. Tetapi dengan jelas itu lah perkara yang dilakukan oleh masyarakat yang jahat.

Sekiranya kamu adalah anggota Jemaat Allah, kamu mempunyai tanggung jawab kepada Jemaat dan kepada iman keseluruhannya. Kamu harus mengenal pasti tubuh Kristus dan menyokongnya dengan setia. Sekiranya kamu secara fizikal boleh menghadirkan diri di dalam perayaan, pergi lah setiap hari pada masa yang tepat dan tunjukkan hormat sesama orang lain. Sekiranya kamu seorang pendeta, lakukan tugas kamu dengan baik dan setia.

Di atas segalanya, jangan melakukan gosip di antara satu dengan yang lain dan memfitnah atau mencemari saudara seiman. Tidak ada orang yang  kagum, biar lah ia seorang yang diperbodohkan oleh pertuduhan palsu terhadap orang lain.

Gosip adalah penghancuran sifat orang lain yang disengajakan. Ia adalah saksi dusta dan merupakan dosa sama seperti pembunuhan, dan perzinaan, dan mencuri. Ia meninggikan diri dan dalam efeknya ia menyingkirkan seseorang dari pertobatan dan dari perhubungan dengan Allah.

Terdapat orang yang datang kepada kami meminta dimasukkan ke dalam Jemaat namun tidak memahami bahawa mereka tidak dimasukkan kerana dosa ini. Mereka mahu dimasukkan demi membolehkan mereka meneruskan sifat membenarkan diri sendiri yang mereka tunjukkan. Sekiranya kamu mahu mengadakan perhubungan dengan Allah, jangan bimbang apa yang mungkin dilakukan oleh orang lain. Kamu harus bimbang apa yang kamu lakukan. Biarlah pembawaan penghakiman serta keadilan ini dilakukan oleh pegawai yang ditentukan bagi tujuan ini. Tugas kamu adalah mengasihi sesama kamu dan pelihara pelayanan Jemaat dengan efisien. Sekiranya seseorang berdosa terhadap kamu, maka ikutlah prosedur yang terlibat dan sekiranya mereka tidak mahu mendengar kamu, bawah lah perkara ini ke dalam Jemaat.

Jemaat di kuasai oleh konstitusi dan segalanya dijalankan menurut apa yang terbentang di dalamnya. Sekiranya kamu rasa bahawa kamu mempunyai idea baru dan baik, yang mana belum lagi dikemukakan sebelumnya dalam sejarah Jemaat, maka gunakan apa yang kamu fikirkan betul dan ikut prosedur yang dibentangkan oleh Jemaat. Serahkan ia kepada teman kamu serta kepada pihak berkuasa Jemaat dan mereka akan menanganinya. Sekiranya ia adalah idea yang baik, maka ianya jelas kepada yang lain dan ia akan di bawah ke dalam Jemaat untuk diberi ratifikasi. Jemaat Allah satu tubuh orang-orang yang telah dipanggil oleh Allah dan semua yang bersetuju dengan satu set doktrin asas. Orang-orang ini telah mengenal pasti tubuh Kristus dan telah dibaptiskan di dalam tubuh tersebut. Mereka tidak dibaptiskan di dalam mazhab atau golongan tetapi mereka telah membentuk satu pentadbiran supaya mereka boleh menyembah Allah yang hidup di bawah doktrin yang boleh diterima, dan mereka telah membentuk pentadbiran itu untuk menguasai tubuh mereka. Sekarang terdapat banyak pentadbiran tetapi satu Tuhan. Itu lah sebabnya mengapa kita mengakui baptisan dalam Jemaat-jemaat Allah yang lain. Kita tidak mengakui banyak pembaptisan kerana doktrin mereka dan prosesnya. Bagaimana pun, terdapat satu syarat bagi setiap orang untuk mengenal pasti tubuh Kristus dan mereka harus mengikuti perayaan Paskah setiap tahun bersama dengan tubuh itu kalau tidak mereka berada di dalam keadaan yang berdosa. Sekiranya mereka tidak memberi persepuluhan kepada tubuh yang mereka kenal pasti sebagai tubuh Kristus, maka mereka adalah pencuri seperti Allah memberitahu kita melalui nabi Maleaki. Tidak ada sifat justifikasi membenarkan diri sendiri boleh mengubah fakta ini. Sekiranya kamu tidak memberikan persepuluhan, dan kamu memburukkan perangai saudara seiman kamu, maka kamu adalah pencuri dan seorang pendusta dan tidak ada terang di dalam kamu. Kamu harus bertobat dan dipulihkan kepada tubuh dan kepada orang yang kamu buruk-burukkan.

Kita melihat gosip sepanjang masa. Ia selalunya menandakan fikiran yang tidak mengalami pengubahan. Ia selalunya memburuk-burukkan orang lain dengan bergosip. Kamu semua sudah diberitahu bahawa pada tahun yang keenam kita akan mempunyai penuaian berganda dan Jemaat akan bertumbuh tetapi kita juga dipangkas kerana akibat pencubaan pada tahun kelima iaitu tahun rahmat. Karya tulis Samson dan Para Hakim (No. 73) menjelaskan rentetan tujuh tahun dalam kitaran sistem tahun yobel. Ramai daripada kita tidak mendengar kepada amaran yang diterbitkan pada tahun ini dan beberapa sudah pun disingkirkan. Kita tidak perlu membuat keputusan. Allah menghantar satu delusi yang kuat ke atas mereka dan mereka pergi. Selalunya mereka pergi bersama dengan beberapa teori yang aneh atau yang lain, atau beberapa pendapat yang agung dari mereka sendiri ke atas yang lain. Beberapa orang pergi bersama dengan idea-idea yang salah dan melontarkan pertuduhan dan penyalahgunaan sementara mereka pergi.

Pada tahun keenam yang terakhir dalam kitaran Sabat yang terakhir, seseorang berdiri di taman saya dan berkata kepada saya bahawa dia telah mendengar sesuatu tentang saya. Saya tidak memberikan apa-apa ulasan. Saya tahu sejurus selepas itu bahawa dia cuba untuk memburuk-burukkan saya, dan juga Jemaat, di masa-masa akan datang. Hanya masa yang menentukan. Saya berfikir dalam hati “Kami telah nyatakan kepada kamu mengenai gosip, tetapi saya tidak pasti apa lagi yang kami telah dirikan.” Dalam masa enam bulan orang itu telah menyerang saya dan mengehadkan operasi Jemaat. Masalahnya ialah dia telah mempengaruhi ramai orang ketika dia melakukannya. Allah menyingkirkan dia dan mereka yang berhubungan dengan dia. Kristus memberitahu kita: “Celakalah kamu, jika semua orang memuji kamu; karena secara demikian juga nenek moyang mereka telah memperlakukan nabi-nabi palsu." (Lukas 6:26). Seteru akan menyerang setiap kita, dan terutama kepada mereka yang memegang jawatan di dalam Jemaat. Dia akan menggunakan alat yang tersedia untuknya dan ini adalah sifat dunia yang tidak mengalami pengubahan dan sifat membenarkan diri sendiri, dan beberapa daripada mereka mengakui bahawa mereka adalah satu daripada kami.

Kita harus sedar bahawa kita semua adalah orang berdosa dan kita semua dipanggil ke dalam tubuh Kristus untuk mengatasi serta membaurkan yang kuat. Tugas kita ialah untuk mengatasi. Ia bukan untuk mendakwa bahawa diri kita adalah benar. Ianya bukan mendakwa bahawa kita lebih baik daripada orang lain. Ianya bukan meninggikan diri dan merendahkan orang lain. Ianya bukan sama sekali melontarkan idea-idea perkauman di dalam Jemaat Allah.

Ingat fakta ini. Allah melihat apa yang kita lakukan dan menghakimi hati kita. Kita akan kekurangan kemuliaan Allah.

Bertobat lah dan teruskan. Dengan memperlihatkan pertobatan Allah akan memulihkan kita dalam rahmat. Kasihi lah sesama yang lain dan tolong sesama orang lain seperti juga Allah mengasihi dan menolong kita. Kadang-kadang Dia memarahi dan menghukum kita. Kadang-kadang kita diberi disiplin untuk kebaikan kita sendiri. Sekiranya kamu marah, ambil tindakan bersama dengan rahmat yang baik dan belajar, kerana setialah luka dari seorang sahabat. Sekiranya kamu mempunyai masalah, selesaikan masalah itu dan lakukan itu dalam rahmat yang baik.

Kita harus belajar bagaimana untuk bekerja sesama dengan orang lain dan bersatu di dalam kerja iman. Jangan dipengaruhi dengan setiap doktrin. Jemaat ini wujud sejak beribu tahun. Tulisan Alkitab bukan terjemahan yang peribadi. Doktrin kami diakui di sepanjang sejarah. Doktrin iman yang asal disimpan olek kami dan boleh di lihat sepanjang masa. Sementara kami mengatakannya berkali-kali, sekiranya ada seseorang yang mempunyai doktrin yang lebih benar dan seseorang yang melakukan lebih dari kami, beritahu kami dan kami akan menjual segala yang kami ada dan mengikuti mereka. Kristus bukan terbahagi. Ianya satu kesedihan bagi kita bahawa kebanyakan daripada divisi dalam Jemaat-jemaat Allah tidak berdasarkan doktrin tetapi tertumpu kepada mereka yang mengendalikan perbelanjaan. Sekiranya kamu mempunyai doktrin yang sama maka kamu tidak mempunyai alasan untuk berpisah.

Kadang-kadang orang ditempatkan jauh dari kaabah demi untuk belajar dan mereka dipulihkan kemudiannya. Kita harus memudahkan bagi mereka untuk dipulihkan kepada iman. Kita juga harus memudahkan bagi mereka yang ditambahkan ke dalam iman ini. Satu perkara yang kita perhatikan sekarang ialah bahawa kita sedang menarik orang kembali pulih ke dalam Jemaat Allah selepas berpisah selama bertahun-tahun. Mereka telah belajar dan, dalam beberapa perkara, masalah mereka telah selesai kerana perkara-perkara yang mereka bangkitkan sebelum meninggalkan persatuan mereka telah dibetulkan di dalam doktrin-doktrin yang mereka lihat dari kami. Allah bertindak untuk membetulkan kesalahan. Sekiranya ia tidak dibetulkan, maka Dia akan wujudkan satu organisasi baru. Sekiranya organisasi ini diserang Dia akan melindunginya dan sering menyingkirkan mereka yang cuba untuk memusnahkan atau merosakkannya.

Setiap tahun kita melihat perubahan dan pertumbuhan dari Perayaan Paskah ke Perayaan Paskah yang seterusnya. Setiap tahun kita lihat perubahan dan perkembangan di dalam individu dan di dalam Jemaat.

Ianya menyenangkan untuk melihat bahawa kita bertumbuh dan bergabung dalam banyak negara. Kita membaptis orang dan memberi mandat kepada pendeta baru di beberapa negara. Jemaat-jemaat ini bertumbuh di Amerika Utara dan Eropah dan di tempat lain. Pastikan bahawa proses pembetulan dan perubahan tidak melihat kamu sebagai korban perang pada tahun mendatang ini. Sekiranya kamu mengingati bahawa harus kita mengasihi sesama orang lain seperti kita mengasihi diri kita sendiri dan seperti kita mengasihi Allah, dan bahawa dua perintah ini membentuk dasar kepada semua Hukum dan para nabi, maka kamu berada dalam keadaan yang baik. Menghargai orang lain lebih daripada diri kamu dan ianya sukar untuk memupuk sifat membenarkan diri sendiri.

Sekiranya kamu tidak mengakui kesalahan dalam diri kamu dan melihat kesalahan di dalam diri orang lain, maka kamu tidak boleh menghulurkan kemurahan kepada orang lain dalam kasih dan pembetulan. Tidak ada orang yang boleh hidup dalam sikap kritisisme seperti ini.

Dengan mengasihi Allah dan mengasihi sesama manusia kita akan diselamatkan melalui rahmat Allah.

Wade Cox

Coordinator General

